PRIM'AWLA QORTI CIVILI
ONOR IMHALLEF ANNA FELICE

Illum 05 ta’ April, 2016

Citazzjoni Nru: 375/2007 AF

Rita Cassar
u b’digriet tal-Qorti tat-2 ta’ Frar 2011 il-Qorti laqghet it-
talba biex Mary Doris u Carmen ahwa Camilleri jassumu
I-atti tal-kawza u dan wara I-mewt ta’ Rita Cassar

VS

Andrew Spiteri
u b’digriet tal-Qorti tas-7 ta’ Mejju 2009, il-Qorti ordnat
il-kjamat fil-kawza ta’ Victor Spiteri
u b’digriet tal-Qorti tat-12 ta’ Mejju 2010, il-Qorti
irrevokat is-sejha fil-kawza ta’ Victor Spiteri

II-Qorti:

Rat ir-rikors Jguramentat tar-rikorrenti Rita Cassar |li gie
pprezentat fit-30 ta’ Marzu 2007 li permezz tieghu wara li gie
premess illi:

L-attrici hija proprjetarja ta’ giardina parti minn porzjon ta’ art
akbar fi Trig Hal Tarxien fil-limiti ta’ Hal Luga liema giardina
tinsab imberfla bl-ahmar fuq il-pjanta hawn annessa u

mmarkata Dok. “A” u li giet taht il-poter taghha wara I-mewt
ta’ zewgha Pietru Cassar li miet improle u permezz ta’ testment
unica charta datat 27 ta’ Jannar 1982 fl-atti tan-Nutar Dottor
Joseph Cachia istitwixxa lill-attrici eredi universali tal-gid kollu
tieghu u dan kif jidher fl-imsemmi testment hawn anness u
mmarkat Dok. “B”.

Il-konvenut a sua volta huwa proprjetarju ta’ fond ossia
appartmaent sovrastanti garaxx (ukoll proprjeta tieghu) liema
appartament u garaxx huma adjacenti ghall-giardina tal-attrici
u dan kif jidher fil-pjanta hawn annessa u mmarkata Dok. “A”.

L-attrici zzewget lil Pietru Cassar fl-1 ta’ Ottubru 1978 u f'dak
iz-zmien il-konvenut kien konsistentement jitlob lil dan Pietru
Cassar permess sabiex ikun jista’ jiftah tieqa fl-appartament
tieghu liema tiega kellha tkun taghti ghal fuq il-giardina
proprijeta tal-attrici.

Wara hafna persistenza minn naha tal-konvenuti, Pietru Cassar
kien ta permess lill-attur jiftah tiega wahda b’dan izda bil-patt
u I|-kundizzjoni |i tali tieqa tinfetah b’mera tolleranza u
temporanjament.

B'agir mill-aktar skorret il-konvenut abbuza mill-bona volonta
ta’ Pietru Cassar u flok tieqa wahda fetah erbat itwieqi li kollha
kemm huma jaghtu ghal fuq il-giardina proprjeta tal-attrici (ara
Dok. "C1” u “"C2"” hawn annessi).

Meta ra dan Pietru Cassar wissa lill-konvenut u bl-aktar mod
car u inekwivoku gallu li t-twiegi miftuha minnu ghal fuq il-
giardina kienu ser jigu tollerati biss sakemm irid hu u dan
b’'mera tolleranza.

Konsapevoli tan-nuqqas tieghu il-konvenut prova diversi drabi
joffri konsiderazzjonijiet lil Pietru Cassar fosthom illi I-ilma li
jingabar fuq il-bejt tieghu imur ghal gol-giebja tal-giardina ta’
Pietru Cassar kif ukoll offra fergha dawl elettriku mill-proprjeta
tieghu ghal gol-giardina adjacenti liema konsiderazzjonijiet
dejjem gew michuda minn Pietru Cassar.

Kif premess Pietru Cassar miet u wara |-mewt tieghu martu, I-

attrici, interpellat lill-konvenut diversi drabi sabiex jaghlaq it-
twieqi li jaghtu ghal fuq il-giardina proprjeta taghha fosthom
permezz ta’ ittra legali datata 26 ta’ Lulju 2006 (Dok. “*D” hawn
anness) madankollu I-konvenut baga’ inadempjenti u t-twieqi
ghadhom mifthin sal-lum.

Intalbet din il-Qorti biex:

1. Tiddikjara li t-twieqgi sudetti ged jinzammu miftuhin mill-
konvenut ghal fuq il-giardina tal-attrici b’'mod abbuziv u bi
ksur tal-ligi.

2. Tikkundanna lill-konvenut biex fi zmien gasir u perentorju
li tistabilixxi din [-Onorabbli Qorti jaghmel dawk ix-
xogholijiet kollha necessarji sabiex jinghalqu
definittivament t-twieqi sudetti occorrendi bl-opra ta’
periti nominandi.

3. In difett |-attrici tigi awtorizzata minn din I-Onorabbli Qorti
li taghlaq it-twieqi sudetti hi u taghmel dan ghas-spejjez
tal-konvenut.

Bl-ispejjez inkluzi dawk ta’ I-ittra legali tas-26 ta’ Lulju 2006.

Rat ir-risposta guramentata tal-intimat Andrew Spiteri li giet
ipprezentata fit-3 ta’ Marzu 2008 fejn gie eccepit illi:

Preliminarjament I-esponent ghandu jigi liberat mill-osservanza
tal-gudizzju ghax I-istess mhijux integru stante illi I-
appartament u I|-garage li fihom infethu I-erba twieqi in
kwistjoni huma proprjeta ukoll ta’ huh Victor Spiteri.

Bla pregudizzju ghall-premess it-twieqi in  kwistjoni
jikkostitwixxu servitujiet kontinwi u apparenti ghax ilhom
jezistu hafna aktar minn tletin sena.

Ukoll bla pregudizzju ghas-suespost I-inattivita tal-attrici u/jew
tal-predecessur taghha ghal aktar minn tletin sena jwasslu
ghall-preskrizzjoni tal-azzjoni attrici.

Fi kwalunkwe kaz, it-twieqgi “de quo” infethu ghal fug sqgaq i

ricentement |-attrici nehhiet u ghaqditu ma’ giardina.
Salv eccezzjonijiet ulterjuri.

Rat in-nota tal-eccezzjonijiet ulterjuri tal-intimat li giet
ipprezentata fil-21 ta’ Gunju 2012 fejn eccepixxa illi:

Ir-rikorrenti mhumiex il-legittimi kontraditturi biex jistitwixxu
dina I-kawza peress illi kif irrizulta mill-provi mressga mill-
istess rikorrenti huma kienu bieghu u ttrasferew |-ghalga in
kwistjoni lil terzi.

Salv eccezzjonijiet ulterjuri permessi mill-ligi.
Rat id-dokumenti prodotti.

Semghet ix-xiehda prodotta.

Semghet it-trattazzjoni tal-partijiet.

Rat li I-kawza thalliet ghas-sentenza.

Ikkunsidrat illi din il-kawza tirrigwarda I|-ezistenza ta’ erba
twieqi li jinsabu wahda fil-hajt ta’ garaxx u tlieta fil-hajt tal-
appartament sovrastanti, liema hajt (skont ir-rikorrenti) huwa
adjacenti ghall-giardina® proprjeta taghhaZ. Ir-rikorrenti
ssostni li dawn |-erba twieqi li jaghtu ghal fuq il-giardina taghha
geghdin jinzammu miftuhin mill-intimat b’'mod abbuziv u bi
ksur tal-ligi u ghalhekk geghda titlob li jigi ordnat jaghlaghom
definittivament.

! Il-giardina in kwistjoni hija indikata bl-kulur orangio u imberfla bil-kulur ahmar fuq il-
pjanta a fol 5

? Ir-rikorrenti Rita Cassar mietet fil-mori tal-kawza (26.05.2009 — ara certifikat tal-

mewt a fol 66) u wirtuha hutha Carmen u Mary Doris ahwa Camilleri (ara testament
datat 16.11.1999 a fol 67-69), li fil-fatt assumew I-atti tal-kawza.

L-eccezzjoni ulterjuri tal-intimat dwar il-"bejgh” tal-
ghalga tar-rikorrenti:

Jaghti I-kaz li fix-xiehda taghha Carmen Camilleri galet li ohtha
r-rikorrenti Rita Cassar kienet “kienet bieghet I-ghalqa lil
Polidano” wara li miet zewgha. Abbazi ta’ din il-frazi il-intimat
ipprezenta rikors fejn talab li jipprezenta nota ta’ ec¢ezzjonijiet
ulterjuri ghax gal li ladarba Rita Cassar kienet bieghet I-ghalqa,
allura r-rikorrenti ahwa Camilleri (li huma I-eredi universli
taghha u li assumew I-atti wara |-mewt taghha) mhux il-
legittimi kontraditturi. L-ahwa Camilleri perd rrispondew illi
Rita Cassar kienet bieghet ghalga ohra (adjacenti ghal din
odjerna) u li fil-fatt I-imsemmija ghalga ghadha tigi uzata u
ffrekwentata minnhom. L-intimat ipprezenta nota ta’
eccCezzjonijiet ulterjuri f'dan is-sens.

Jidher li kien hemm xi malintiz fix-xiehda ta’ Carmen Camilleri
ghaliex kemm hi u kif ukoll ohtha Doris fir-risposta taghhom
ghar-rikors jghidu li I-ghalga (li huma wirtu minghand ohthom
Rita Cassar wara |-mewt taghha fil-mori tal-kawza) ghadha
ghandhom. Anke fit-trattazzjoni tieghu, id-difensur taghhom
afferma li I-ghalga in kwistjoni ma nbieghtx. Ghalhekk din I-
eccezzjoni geghda tigi michuda.

L-ewwel e¢cezzjoni: nuqgqgas ta’ integrita tal-qudizzju:

L-intimat eccepixxa li |-gudizzju m’huwiex integru stante Ii I-
appartament u l|-garaxx li fihom infethu l-erba’ twiegi mhux
tieghu biss izda huma wkoll proprjeta ta’ huh Victor Spiteri.

Victor Spiteri xehed illi wara I-mewt ta’ ommhom, hu wiret I-
appartamenti u huh I-intimat Andrew Spiteri wiret il-garaxx.
Andrew Spiteri invece fl-affidavit tieghu® jispjega |i I-garaxx
adjacenti ghall-giardina in kwistjoni huwa tieghu u ta’ huh
Victor filwaqt li I-appartament sovrastanti dan il-garaxx huwa
tieghu biss. Huwa pero ipprezenta diversi dokumenti biex
jispjega ezattament lil min tappartjeni |-proprjeta li fiha t-

* Affidavit ta’ Andrew Spiteri, fol 34-35

twieqi in disputa.

Skont it-testment ta’ ommhom Rosaria Spiteri tas-26 ta’ Jannar
1985* hija (fost affarijiet ohra) halliet b'titolu ta’ prelegat:

il-garaxx lil uliedha Victor u Andrew,

il-flat (2) Victor Flats, Tarxien Rd, Luqga lil binha Victor Spiteri,
u

o|-flat (1) Victor Flats, Tarxien Rd, Luga, lil binha Andrew
Spiteri.

Hija ddikjarat li I-garaxx u l-appartamenti jiffurmaw parti mill-
komunjoni tal-akkwisti ezistenti bejnha u I-mejjet zewgha u i
ghalhekk tippossjedi n-nofs indiviz taghhom, perd iddikjarat li
ghalkemm in-nofsijiet indivizi jappartjenu lill-eredi tal-mejjet
zewgha trid u tordna li dawn il-prelegati jigu percepiti mill-
istess prelegatarju fl-intier tieghu u mhux ghal nofs biss.

Ifisser ghalhekk li I-appartament bin-numru (1) li fih tlieta mill-
erba twieqgi in disputa jappartjeni lill-intimat Andrew Spiteri
filwaqt li I-garaxx li fih tieqa wahda mill-erba twieqi in disputa
jappartjeni lilu u wkoll lil huh Victor.

Kien ghalhekk infatti li fid-29 ta’ April 2009 |-attri¢i ghamlet
rikors® fejn talbet li gialadarba jirrizulta li Victor Spiteri huwa
ko-proprjetarju tal-garaxx, tigi ordnata I-kjamata fil-kawza
tieghu, liema talba dgiet milqugha fis-7 ta’ Mejju 2009.
In¢identalment ir-rikorrenti mietet ftit jiem wara (fis-26 ta’
Mejju 2009) u hutha assumew I-atti fit-2 ta’ Frar 2011.
Minhabba li fil-frattemp Victor Spiteri baga’ mhux notifikat
bhala kjamat fil-kawza, din il-gorti fit-12 ta’ Mejju 2010
irrevokat I-ordni taghha ghas-sejha fil-kawza tieghu.

Ghalhekk isegwi li fic-Cirkostanzi kwalsiasi gudizzju fir-rigward
tat-tiega li tinsab fil-tal-garaxx mhux integru ghaliex ghalkemm
il-garaxx huwa tal-intimat Andrew Spiteri u ta’ huh Victor,

* Testment ta’ Rosaria Spiteri, fol 47-49

> Rikors tar-rikorrenti, datat 29.04.2009, biex jigi kjamat fil-kawza Victor Spiteri, fu |-
intimat, fol 57

huwa I-intimat Andrew biss li ged jidher f'din il-kawza. Fir-
rigward tat-tlett twieqi li jinsabu fl-appartament sovrastanti,
pero, ladarba tali appartament jappartjeni fl-intier tieghu lill-
intimat, ma jistax jinghad li gudizzju f’' dan ir-rigward mhux
integru.

Ghalhekk I-ewwel ec¢ezzjoni hija fondata limitatament fil-
konfront biss tat-tieqa li tinsab fil-hajt tal-garaxx.

Fit-tieni e¢cezzjoni tieghu |-intimat jghid illi t-twieqi in kwistjoni
jikkostitwixxu servituijiet kontinwi u apparenti ghax ilhom
jezistu ghal hafna aktar minn tletin (30) sena. Fit-tielet
eccCezzjoni tieghu jghid li I-kawza hija preskritta minhabba
inattivita tal-attric¢i jew tal-predecessur taghha ghal aktar minn
tletin (30) sena.

Biex jirnexxu dawn |-e¢cezzjonijiet irid jirrizulta lil din il-qorti li
(1) t-twieqgi infethu aktar minn 30 sena gabel ma saret il-kawza
u wkoll li (2) tali twiegi ma infethux b’mera tolleranza da parti
ta’ Pietru Cassar (ir-ragel tar-rikorrenti), kif issostni r-
rikorrenti.

Biex din il-gorti taghmel dan l|-ezercizzju trid necessarjament
tidhol fil-mertu tal-kaz.

Il-verzjoni tar-rikorrenti dwar it-twieqi in kwistjoni:

Ir-rikorrenti Rita Cassar fir-rikors guramentat taghha tispjega li
I-giardina li fugha jaghtu t-twieqi in disputa giet taht il-poter
taghha wara I-mewt ta’ zewgha®, peress li miet improle u hija
kienet l-eredi universali tieghu’. Fl-affidavit taghha® hija
tispjega li ghall-habta tal-1979, ftit wara li kienet izzewdget lil
Pietru Cassar, |-intimat Andrew Spiteri kien talab lil zewgha
jaghtih permess jiftah tieqa ghal fuq il-giardina tieghu sabiex

¢ Zewgha Pietru Cassar miet fl-14.03.1994
’ Ara testament unica charta datat 21.01.1982, fol 6-8

8 Affidavit tar-rikorrenti Rita Cassar a fol 23-24

it-tfal tieghu ikollhom I-arja. Tghid li kien jiffittah kwazi kuljum
u ghall-ewwel zewgha ma riedx jaccetta, izda finalment kien
ceda u qallu li kien ser ihallih jiftah tieqa wahda "...bil-patt u I-
kundizzjoni li t-tieqa tinghalag kemm-il darba Pietru ma kienx
ikollu aktar pjacir biha. Bil-patt u I-kundizzjoni wkoll li kemm-il
darba it-tieqga kienet tkun ghadha miftuha wara mewtu Andrew
Spiteri kellu jaghlaq I-istess tieqa immedjatament. Dan il-kliem
kien jintgal kollu quddiemi u quddiem huti Carmen u Doris
Camilleri.” Tkompli tghid, pero, li flok tieqa wahda, |-intimat
fetah erbgha’. “Meta ra dan Pietru rega’ fakkru quddiemi u
quddiem huti li t-twieqi li kien fetah kellhom jibgghu hemm
sakemm ikollu pjacir bihom hu u kellhom jinghalqu ladarab
jispiccéa dan il-pjacir jew inkella jigi nieges Pietru”. Tiftakar illi
I-intimat kien diversi drabi joffri lil zewgha d-dawl u |-ilma ghal
gol giardina izda zewgha gatt ma accetta ghax ma riedx
obbligazzjonijiet. Tilmenta li wara I-mewt ta’ Zzewgha, minkejja
li talbitu bil-kelma t-tajba sabiex jaghlaq it-twieqgi huwa ma
ghamel xejn min dan, u anzi ma baqax ikellem lilha u lil hutha.
Ghalhekk kellha tipprocedi legalment.*®

Carmela Camilleri (oht ir-rikorrenti u li assumiet |-atti wara
mewtha) fl-affidavit'! taghha tghid li hija tiftakar li meta nbnew
il-garaxx u |-appartamenti sovrastanti ma kinux infethu twieqi
ghal fuq il-giardina ta’ Rita Cassar, li dak iz-zmien kienet
ghadha ta’ zewgha Pietru. Hija tikkonferma li Pietru Cassar
kien ta I-permess lill-intimat biex jiftah tiega temporanjament
sabiex uliedu jkollhom nagra arja, izda huwa invece kien fetah
erbgha. Fix-xiehda taghha'? tghid li originarjament fuq I-art
adjacenti ghall-giardina in kwistjoni, missier il-konvenut kien
bena garaxx kbir ghax-xarabankijiet u sussegwentement
inbnew zewg appartamenti fuqu, li wiehed minnhom ghandu
hajt jaghti ghal fuq il-giardina. “Fil-bidu dawn il-flats ma kinux

° Ara ritratti a fol 9-10

19 Ara ittra legali li r-rikorrenti baghtet lill-intimat datata 26.07.2006 fejn interpellatu
jaghlaq it-twieqi kollha li jharsu fuq il-proprjeta’ taghha

11 Affidavit ta’ Carmela Camilleri, fol 25-26

12 Xiehda ta’ Carmen Camilleri tad-19.10.2011, fol 75-76

infethu twieqi peress li kienu jaghtu ghal fuq il-proprjeta tan-
nies. La fil-garaxx ma kien hemm twieqgi u langas fug meta
nbnew.” Kontro-ezaminata u mistogsija meta nfethu t-twieqi
tghid li kien madwar tletin (30) sena qgabel, kemm ilha
mizzewgha ohtha (1979). Issostni li ma kien hemm I|-ebda
passagg taht it-twieqgi u tghid li “"Mhuwiex minnu dak li ged jigi
suggerit li t-twieqi gew iharsu ghal fuqg I-isqaq.”

Doris Camilleri (oht ir-rikorrenti u |i assumiet |-atti wara
mewtha) fix-xiehda taghha'® tghid li tikkonferma x-xiehda ta’
ohtha |-ohra (Carmen Camilleri) izda zzid tghid illi taht it-tieqga
effettivament kien hemm sqgaq bl-imbarazz |i pero” kien ta’
Pietru wkoll.

L-intimat Andrew Spiteri fid-dikjarazzjoni tal-fatti annessa mar-
risposta guramentata tieghu jghid li missieru kien fetah it-
twieqi ghall-habta tal-1960/1962. Fix-xiehda tieghu'” jispjega
li [-ewwel ma nbena kien il-garaxx imbaghad |-appartament
inbena madwar sentejn wara. “It-twieqi infethu dakinhar.”
Jikkonferma |i |-garaxx ghandu tiega wahda u l-appartament
ghandu tlieta. Jghid li dawn it-twieqgi jharsu ghal fug sgaq u li
I-giardina tar-rikorrenti tigi fug in-naha |-ohra tal-isqaq. Huwa
esebixxa pjanta antika (ta’ qabel 1-1957) biex juri Ii
effettivament kien hemm sgaq.'® Esebixxa wkoll zewq ritratti’®
mehudin xi 8 snin gabel (fl-2005) li juru t-twieqgi jaghtu ghal
fuqg lI-isgaq adjacenti. Jac¢cenna ghall-hajt tas-sejjieh tal-ghalqga
(giardina) tar-rikorrenti fejn jidhru t-tankijiet fuqu u jispjega li
llum il-gurnata dan il-hajt m’ghadux jezisti. Isostni li “Kif diga
ghidt, it-twieqi ilhom miftuhin minn meta nbnew il-
postijiet...jiena ma kellix ghalfejn nitlob permessi lil Pietru kif
galu, ghaliex it-twieqgi kienu diga miftuhin.”

Huh Victor Spiteri fl-affidavit'’ tieghu xehed li jiftakar il-garaxx

13 Xiehda ta’ Doris Camilleri tad-19.10.2011, fol 78-79
4 Xiehda ta’ Andrew Spiteri tat-13 ta’ Frar 2013, fol 96-97
> Pjanta Dok ASX3, fol 95

16 Zewg ritratti Dok ASX1 u ASX2, fl-involokru a fol 94
17 Affidavit ta’ Victor Spiteri, fol 99

jinbena fis-sena 1955 meta kellu xi ghaxar snin. Jiftakar li I-
appartamenti sovrastanti inbnew xi tlett snin wara u fil-fatt
jiftakar |li kien ghen fil-kostruzzjoni taghhom. Isostni li ma’
genb il-garaxx kien hemm sqaq li jibga’ sejjer ghal fuq wara
tal-garaxx u kienu jghaddu n-nies biex imorru ghar-raba
taghhom. “Dan [I-isqaq kien jagsam il-bini taghna mill-ghalga
ta’ Pietru...L-ghalga ta’ Pietru kellha hajt baxx tas-sejjieh u fuqu
kien hemm tankijiet vojta tal-45.” Jghid li meta nbena I-garaxx
kellu tiega taghti ghal fuq I-isqaq filwaqt |i fil-bini tal-
appartament sovrastanti kien hemm tlett twieqgi ohra, kollha
jharsu fuqg l-isqaq. Jac¢enna ghall-fatt li meta nfethu t-twieqi
missieru ma talab permess minghand hadd: “Nghid Ii ma kienx
hemm ghalfejn ghaliex it-twieqi jharsu ghal fuq I-isqaq kif gia
spjegajt u mhux ghal fug xi proprjeta tan-nies.” Jispjega li
ricentement il-hajt tal-ghalga ta’ Pietru twaqgqga’ u tnehhew it-
tankijiet u ghalhekk I-ghalga ta’ Pietru giet testendi sal-bini
taghhom.

Fid-dawl ta’ dawn il-provi tohrog divergenza kompleta fil-
verzjonijiet tal-partijiet fis-sens illi:

o Skont il-verzjoni tal-intimat it-twiegi in kontestazzjoni saru
propju mal-bini tal-garaxx u tal-appartament sovrastanti (skont
I-intimat ghall-habta tas-snin 1960/1962, u skont huh Victor fl-
1955), u bejn tali binja u I-ghalga tar-rikorrenti kien hemm
sgaq li issa m’ghadux jidher peress twaqqga’ I-hajt tas-sejjieh li
kien jifred I-ghalga mill-isqag u konsegwentement I-ghalqa tar-
rikorrenti giet testendi sal binja.

» Skont il-verzjoni tar-rikorrenti invece, meta nbnew il-garaxx u
l-appartamenti sovrastanti, ma kien hemm I-ebda twieqi, u
dawn infethu ghall-habta tal-1979 meta fuq insistenza tal-
intimat, Pietru Cassar, ir-ragel tar-rikorrenti, tah permess jiftah
tiega b’'mera tolleranza, u huwa, minflok, fetah erbgha. Dwar
|-ezistenza tal-isqaq I-istess rikorrenti ahwa Camilleri ma
jagblux: Carmen Camilleri tghid li ma kien hemm I-ebda sqaq
bejn il-binja u I|-ghalga, izda Doris Camilleri tghid i
effettivament kien hemm sqgaq (kif fil-fatt jidher fil-pjanta Dok
ASX3 ipprezentata mill-intimat) imma li kien ta’ Pietru Cassar
ukoll.

Din il-gorti wara li ezaminat bir-reqga |-provi kollha mressqa
quddiemha jidhrilha li r-rikorrenti ma rnexxilhiex tipprova
sodisfacentement it-tezi taghha: u cioe li I-hajt tal-garaxx u
tal-appartament numru (1) sovrastanti inbena minghajr twieqi
u li sussegwentement it-twieqi in kwistjoni infethu ghall-habta
tal-1979 b'tolleranza ta’ zewgha u bil-patt li jinghalqu meta jrid
hu jew mal-mewt tieghu. Ma hemm |-ebda prova bil-miktub f
dan is-sens: hemm biss ix-xiehda taghha u ta’ hutha Carmen u
Doris Camilleri, li illum assumew I-atti wara |-mewt taghha.

Minn naha |-ohra hemm ix-xiehda kontrastanti tal-intimat
Andrew Spiteri u ta’ huh Victor li jostnu li t-twieqi saru proprju
mal-bini tal-garaxx u tal-appartament fis-snin hamsin/sittin.
Sahansitra Victor Spiteri jikkonferma li kien hu stess li ghen fil-
kostruzzjoni. Jirrizulta li effettivament kien hemm sqaq i jifred
tali bini mill-ghalga ta’ Pietru Cassar. Dan jidher sew mill-
pjanta ta’ gabel [-1957 - Dok AXS3 (anke jekk skont din il-
pjanta, kuntrarjament ghal dak li xehed Victor Spiteri, |-isqaq
jidher li jaghlag u ma jaghtix ghal raba ta’ terzi persuni). In
oltre mir-ritratti Dok AXS1 u AXS2 (li skont ma xehed I-intimat
ittiehdu ghall-habta tal-2005, jigifieri pjuttost ricentement)
wiehed jista’ anke jara t-tankijiet fuq il-hajt tas-sejjieh li sa dak
iz-zmien kien ghadu jifred l|-ghalga tar-rikorrenti mill-isgaq
(anke jekk fis-sena 2005 Il-isqgaq jidher zdingat u mimli haxix
hazin). Ghalhekk hija pjuttost kredibbli I-verzjoni tal-intimat li
meta meta nfethu t-twieqgi fil-hajt in kwistjoni dawn
effettivament kienu jaghtu ghal fug sqaq u allura ma jidhirx li
kien hemm bzonn li jintalab xi permess biex jinfethu t-twieqi.

Ghalkemm Doris Camilleri xehdet li effettivament kien hemm
sgaq imma li tali sqaqg kien ukoll proprjeta ta’ Pietru Cassar, ma
ngabet |-ebda prova f'dan is-sens. U ghalkemm Carmen u
Doris ahwa Camilleri ipprezentaw ritratti'® biex juru li I-ghalqga
testendi sal-hajt fejn hemm it-twieqi, dawn juru biss is-
sitwazzjoni kif inhi llum, sitwazzjoni konfermata mill-istess
intimat |i jghid li I-ghalqga tar-rikorrenti issa fil-fatt giet testendi
sal-hajt. Tali ritratti ma jippruvawx li fl-imghoddi meta infethu
t-twiegi ma kienx hemm sqgagq.

¥ Dok JM1, JM2, JM3 — fol 83-84

Din il-gorti in vista ta’ dan kollu hija tal-fehma li miz-zewg
verzjonijiet hija aktar verosimili fug bazi ta’ probabbilita, il-
verzjoni tal-intimat li t-twieqi infethu mal-kostruzzjoni innifisha
(fil-hamsinijiet jew fil-bidu tas-sittinijiet), li kienu jaghtu fuq
sgaq, u li ghalhekk ma kien hemm bzonn ta’ |-ebda permess
temporanju (tolleranza) da parti ta’ Pietru Cassar.

Ghalhekk isegwi li huma fondati t-tieni u t-tielet e¢cezzjonijiet
u wkoll ir-raba’” wahda fejn gie eccepit |li t-twieqi effettivament
infethu fuqg sgaq li ricentement twahhad mal-gardina.

Ghal dawn il-motivi din il-Qorti taqta’ u tiddeciedi billi tichad I-
ecCezzjoni ulterjuri tal-intimat, tilga’ I-ewwel ecécezzjoni
limitatament kif intgal aktar ‘il fuq, tilga’" I-bqgija tal-
eccCezzjonijiet, u tichad it-talbiet tar-rikorrenti.

L-ispejjez ghandhom jithallsu mill-istess rikorrenti.

IMHALLEF

DEP/REG

